Ciao, mestro!‏

	Da:


Inviato:

domenica 13 giugno 2010 16.02.40

A:

Renato Trevisan - mestro... (mestrolab@dialetto-veneto.it); Roberto Zaniolo come mi (fisiokinesizaniolo@libero.it)



Ciao Renato Trevisan,
mestro del diaeto padovan!
 
Quando che se ghemo scrito ´e prime volte...
ghemo fato ´n pó de bacán.
Mi voría fare tante robe
ma za co la metá...
co´l poco tempo che go...
me cato suito intrigá.
 
Par quéo che te scrivo, finalmente!
Par proporte calcossa, se te disi che se poe far...
 
Go visto che in man te ghe ciapá,
(sinceramente no so da quando...
parché no so aboná...)
l´última página de QUATRO CIÁCOE,
quéa dee varietá!
 
Sicome Vitorio Ingegneri
me ga personalmente autorizá
de copiare sol Sito "amissimondoveneto"
quéo che mejio me gavaría comodá...
mi gavaría, eora pensá
de copiare la to página so´l Sito
dove che pí caro te fa!
 
Par far questo, peró, gavaría bisogno:
prima: che te fussi d´acordo,
e dopo... la versión digital...
 
Saría par Quatro Ciácoe
´na bona publicitá,
e pai amissimondoveneto in torno al mondo
´n bel regáeo...meritá...
chissá che scampe calche abonamento
co´a campagna che se fa za!
 
Cossa te pare a me proposta?
Spero che te gapia onorá...!
 
Aparte questo, se te credi,
se poe sempre trovar
´na maniera bona de lavorare insieme,
de védare insieme,come cooperar!
 
Sol Sito gavemo ´na página
ai PROVERBI VENETI dedicá
che "chealtro mi..." da Villadelconte
ga voesto scuminsiar,
ma che, manco farlo aposta,
nessuno ga voesto continuar...
 
Da calche parte so´l compiuter
go un poche de cartee messe eá
co calche sentenaro de proverbi
che no riesso mai de ordinar...
 
´Nantra roba che voría
ze de podere "linkar"
´l to Sito... sol nostro...
sensa voerli co questo maridar!
 
Qua finisso ´a filastroca,
che co me meto a rimar
fermarme presto me toca
se no...no so pí dove vao a parar!
 
Un abrasso e un strucón,
´na paca so ´na spáea
e un goto de vin bon!
 
Roberto Zaniolo, quéo dáea Germania


